Berekraftig bruk og forvalting av Setesdal Vesthei – Ryfylkeheiane landskapsvernområde (SVR)

Prosjektspesifikasjon
Prosjektnamn
”Frå gråberg til gull - vern gjennom bruk” 
Berekraftig bruk og forvalting av Setesdal Vesthei – Ryfylkeheiane landskapsvernområde (SVR)

Prosjektmål 

Prosjektet skal a)utvikle ein besøks- og informasjonsstrategi for SVR og b)stimulere og utvikle næringsprosjekt med utgangspunkt i ressursane i tilknyting til verneområdet. Desse to elementa er gjensidig avhengig av kvarandre for at prosjektet skal lykkast.
Informasjons- og besøksstrategien skal legge rammene for ein berekraftig bruk av heieområda og er ein viktig føresetnad for å kunne bygge opp SVR som ei merkevare. 
Næringsprosjekta skal ha eit klart verdiskapingspotensiale og også kunne vere viktige premissleverandørar for å skape levande bygder kring heia. Det vil vere naturleg å prioritere prosjekt som har relevans for reiselivet.
Prosjektet skal vere tilpassa verneformålet for SVR og saman med regionale og nasjonale myndigheiter innafor naturvern, landbruk, kulturvern og næringsutvikling vise gode eksempel på berekraftig bruk av dei verna områda, til rettleiing og inspirasjon for andre brukarar.
Nåsituasjonen

Verneforskriftene og forvaltningsplanen for SVR har sett rammene for forvaltninga av verneområdet. Innafor desse rammene er det likevel tydeleg at næringspotensialet på langt nær vert utnytta godt nok. Dei få næringsdrivande som er aktive i heieområdet, opplever også rammene for aktivitetane som uklare og delvis motstridande.

Ei særskild utfordring ligg i å utarbeide strategiar for å gjere SVR til ei merkevare for bygdene rundt heia. Dersom ein lykkast med dette, vil dei verna områda kunne takast i bruk i næringsutviklinga også nede i bygdene og i randsonene. 
Dei politiske signala på nasjonalt plan om å legge meir til rette for berekraftig bruk av verna område, har i stor grad aktualisert problemstillinga. Miljøverndepartementet har starta opp arbeidet med ei melding til Stortinget om korleis ein kan ta heieområda i bruk på ein berekraftig måte. Målsettinga for dette arbeidet er bygdeutvikling.
Verdiskaping og utvikling av Bygde-Noreg er og sett i fokus av Kommunal- og regionaldepartementet. Særleg tydeleg er dette i St. meld. nr 21 (2005-2006) - ”Med hjarte for heile landet”, og i departementet sitt arbeid for å etablere eigne kompetansesenter for distriktsutvikling. Det er sjølvsagt at prosjektet også tar utgangspunkt i desse føringane når prosjektplanen skal utformast.
Prosjektbeskrivelse

Prosjektet har som overordna målsetting å mobilisere kreativitet og tiltakslyst for ei berekraftig næringsutviklinga med utgangspunkt i dei kulturhistoriske og naturgjevne forhold som finst i SVR.
Prosjektet må utviklast og realiserast i nært samarbeid med lokale næringsdrivande/potensielle prosjekteigarar og regionale og nasjonale aktørar. Verneforskriftene og forvaltningsplanen skal ligge i botnen av dette arbeidet. 

Tiltaksapparatet i SVR- kommunane skal vere sentrale i arbeidet med å mobilisere aktuelle næringsdrivande og finne fram til livskraftige prosjekt. Dei skal ha hovudansvaret for å følgje opp bedriftene og etablerarane som startar opp prosjekt.
Prosjektet er treårig. Under føresetnad av fullfinansiering, tar ein sikte på at prosjektet vert starta opp 1. januar 2008.

Organisasjon
Styret i SVR er eigar av prosjektet. 
Prosjektleiar for forvaltningssekretariatet er prosjektansvarleg (PA). Det vert engasjert ein prosjektleiar (PL) på heiltid. Prosjektstillinga vert samlokalisert med forvaltningssekretariatet. 
Styret i SVR oppnemner ei referansegruppe på inntil seks personar.
Ressursbruk

Det vert engasjert ein prosjektleiar i full stilling i tre år. Budsjettet må i tillegg gjeve rom for innkjøp av ekstern kompetanse innafor sentrale fagområde.
Det vert sett av midlar i budsjettet til å støtte og vidareutvikle dei næringsprosjekta som skal vere bjøllesauer for ein berekraftig bruk av dei verneområdet.

Vertskapskommunen stiller kontorplass og nødvendig kontorutstyr til disposisjon for prosjektleiaren. Forvaltningssekretariatet deltek aktivt i prosjektarbeidet ved at prosjektleiaren for SVR fungerer som PA. 

Budsjett og finansieringsplan

Budsjett per år

Løn og sosiale utgifter til prosjektleiar

500 000 kr

Kontorleige 
 



  50 000 kr

Driftskostnader




  50 000 kr

Informasjon




100 000 kr

Reisekostnader




  50 000 kr

Kurs/seminar/opplæring



  30 000 kr

Kjøp av ekstern kompetanse


100 000 kr

Næringsretta arbeid



150 000 kr

Div





  20 000 kr

Sum




          1 050 000 kr

Finansiering per år

Fylkeskommunane



300 000 kr

BU- midlar (FM)



300 000 kr
Innovasjon Norge



150 000 kr

SVR – kommunane



250 000 kr

Eigenandel, SVR



  50 000 kr

Sum




            1 050 00 kr

